SILVA, Suzete (Org.): Fraseologia & Cia. Entabulando didlogos reflexivos. Volume
2. Pontes Editores. ISBN 978-85-7113-726-4; 450 paxinas.

Baixo a coordinacion da editora Suzete Silva sae ao prelo
o segundo volume de Fraseologia & Cia. Entabulando
dialogos reflexivos, un libro onde, a través de 18 artigos,
podemos afondar en cuestions importantes dos estudos
fraseoldxicos, tanto no plano tedrico coma no aplicado.
O libro mostra os avances que a fraseoloxia ten logrado
en Brasil e mostra tamén a relevancia da comunicacion
entre os estudosos de aquén e alén do Atlantico.

No primeiro artigo, Giria, a linguagem dos guetos: a
“ovelha negra” da familia fraseoldgica, a doutora da
Universidade de Brasilia, Maria Luisa Ortiz Alvarez,
céntrase no estudo de certas linguaxes consideradas
noutrora marxinais, propias de grupos sociais restrinxidos
e moitas veces catalogados como asociais. Examina a autora as diferenzas entre argot,
giria, jargdo (xerga) e caldo e pasa a centrarse na giria. Traza un percorrido polos distintos
dicionarios que en Brasil se tefien ocupado dela en maior ou menor medida, desde o
dicionario de José A. Vieira de Brito de 1903 ata a obra datada en 1988 de Gumercindo
Saraiva. En certo sentido hai tantas girias como grupos sociais ou profesionais que son
capaces de usalas: dos mozos, dos xornalistas, dos médicos, dos policias etc. A giria
pode estar tamén suxeita & moda e tornarse unha linguaxe pasaxeira mais tamén hai
fraseoloxia xerada nas girias que pervive e forma xa parte da lingua estdndar: neste
sentido a autora cita exemplos concretos das musicas de sambistas, como ¢ o caso de
Bezerra da Silva. Concltie o seu estudo dando por sentado que esta linguaxe xa non
¢ a ovella negra da fraseoloxia. A través do pequeno corpus analizado da actualidade
brasileira fica establecido que a giria reflicte tamén a cultura do pobo, preservando asi
parte substancial da sta identidade. De ai a necesidade de continuar analizando a sua
presenza en distintas camadas da sociedade; e de ai tamén, engadimos nds, a conveniencia
de conectar estudos neste sentido dunha e doutra banda do Atlantico: a autora cita
outros argots americanos, como o lunfardo, e tamén a lingua de xermania espafiola, pero
debemos ampliar o enfoque deste tipo de estudos con outras vellas linguaxes gremiais

europeas (as xergas dos Alpes occidentais e as gremiais galegas, por pofier dous casos
paradigmaticos).

A continuacion, a doutora Cleci Regina Bevilacqua, da Universidade Federal do Rio
Grande do Sul, publica Fraseologia especializada: panorama das pesquisas realizadas
no Brasil. Tratase dunha sintese dos avances logrados na Fraseoloxia Especializada,
sobre todo no ambito da terminoloxia e da traducion. Tras expoiier as fontes consultadas
(Google, libros e revistas, repositorios dixitais de universidades, eventos etc.) e tras
estudar as diferentes denominacidns especialmente nas areas antes citadas, a autora chega
s seguintes conclusions basicas: o termo fraseoloxia especializada é o hiperénimo que
abrangue dous tipos basicos de fraseoloxias, as colocacions especializadas e as estruturas
maiores que as colocacions (formulas ou matrices); en canto 4s aplicacions do material
estudado, hai unha profunda interrelacion entre a fraseoloxia e a lingiiistica de corpus,
entre a fraseoloxia e a traducidn, e, nunha terceira vertente —inda que se atopou para
esta conexion unha menor representatividade—, entre a fraseoloxia e o ensino. O que
¢ innegable ¢ que en Brasil hai unha producién significativa de datos sobre Fraseoloxia
Especializada, unha fraseoloxia que debemos cualificar de interdisciplinaria.

No estudo A presenca da natureza nos provérbios crioulo-guineenses Elza Kiolo
Nakayama Nenoki do Couto, da Universidade Federal de Goias, e Hildo Honério do
Couto, da Universidade de Brasilia, analizan desde unha perspectiva ecolingiiistica
os ditos e proverbios en crioulo (lingua “de compromiso” entre o portugués e as
linguas locais: mandinga, mancafa, pepel etc. de Guinea Bissau). A Ecolingiiistica,
disciplina bastante nova, trata das relacions entre lingua e medio ambiente: ora ben, ao
ecolingtiista interésanlle sobre todo as interaccions. Se ben as regras da gramatica son
importantes para garantir o entendemento, elas —afirman os autores— son auxiliares
das interaccionais. Tras dedicarlle un espazo 4 historia da mestizaxe bioloxica e cultural
da Guinea Portuguesa, achégase unha listaxe de 46 proverbios crioulos. Vén logo unha
analise dalguns dos seus trazos mais representativos, como a presenza de formulas
introdutorias do tipo os ancidans ou os bixagés —etnia guineana— din..., formula que
recorda a galega como di o verbo antigo, un trazo este que para os autores patentiza a
interaccionalidade dos proverbios vistos. Tamén analizan as concomitancias co refraneiro
portugués: asi, o numero 4, Praga di buru ka ta subi na seu ‘praga de burro non chega
ao ceo’, ¢ comparado co portugués zurros de burro ndo chegam aos céus, refran que
tamén se documenta en galego (oracions/orneos/rebuznos de burro non chegan ao ceo),
ao igual que se documentan outros (algiins deles son comuns na peninsula, en galego
e en casteldn). Hai casos en que a forma difire, por ecolingiiistica, pola adaptaciéon ao
ecosistema africano, mais coexiste entre nés o concepto; € o caso do n° 44, Lifanti ku
nguli kuku, i fiansa na si kadera ‘o elefante que engole coco confia no seu cu’, que se
corresponde co galego O que traga un dso confianza ten no seu pescozo. Isto danos
idea da histdrica interaccion cultural peninsular, previa a interaccion coas linguas de
Africa. Sublifiemos algunha das conclusions: non ¢ a linguaxe —polo menos non so,
engadimos nés— a que crea a realidade: ¢ a realidade a que se proxecta na linguaxe.
A importancia da nosa mente (eles falan de medio ambiente mental) hai que sumarlle a

do medio ambiente social e a do natural. E a conclusion nuclear: os proverbios crioulos
analizados son totalmente ecoloxicos no sentido de que o medio ambiente do pais esta
ben representado neles.

En A(s) forma(s) candnica(s) dos idiomatismos em dicionarios monolingues e bilingues do
portugués e do espanhol, Tatiana Helena Carvalho Rios-Ferreira, da Universidade Estadual
de Londrina, presenta un novo método para rexistrar os fraseoloxismos nos dicionarios.
Pon o foco de atencién primeiramente nun dos principais problemas inherentes ao labor
proposto: os limites, a delimitacion da estrutura dun fraseoloxismo ou idiomatismo. A
continuacion expon o nucleo do traballo: 22 fraseoloxismos do portugués e os seus
equivalentes en espaiol presentados en forma de fichas. Un dos logros destacados ¢ a
integracion de variantes observadas nos dicionarios, tanto para o portugués como para
o espafiol. Porén, ao noso ver, falta unha informacion importante, a relativa ao rexistro.
Pofiamos por caso o n° 20, rio(s) de dinheiro, cuxa correspondencia en espafiol ¢ pasta
gansa. A frase en espafiol estd bastante marcada: implica un uso coloquial e/ou xuvenil
e ¢ pouco apropiada para un uso formal. Non haberia problema, talvez, en ofrecer nestes
casos duas solucidns, cada unha coa stia marca. Para un rexistro non marcado, podiamos
usar en espafiol rios de dinieiro, ben documentado nos corpus (48 casos no DAVIES, 8 no
CORPES, 3 no CREA, 1 no CORDE). Abririamos outra posibilidade se na formulacion
da estrutura deramos cabida ao verbo: (fer) rios de dinheiro equivaleria perfectamente en
determinados contextos ao espaiol nadar en la abundancia (en el espaiiol de América:
nadar en oro). Outro caso dificil ofrécenolo o n° 5: farinha do mesmo saco / cortados por
el mismo patron. A frase en espaiol pode usarse con implicacions neutras, non negativas.
Para aquelas implicacions claramente negativas se cadra ialle mellor a correspondencia
con lobos de la misma camada ou tal para cual. O tema fica aberto. As nosas observacions
non lle restan valor ao modelo restrinxido proposto pola autora, que nos permite seguir
reflexionando sobre a mellor forma de rexistrar a fraseoloxia bilingiie nos dicionarios.

No seguinte artigo, Um conto, dois enunciadores: “Cem anos de perddo”, de Clarice
Lispector, Norma S. Goldstein, da Universidade de Sao Paulo, xustifica a escolla desa
frase, cen anos de perdon, no relato da recofiecida escritora brasileira. Consciente de que
ese fraseoloxismo se produce por acurtamento ou implicitacion do refran, de discutible
moralidade, Ladrdo que rouba ladrdo tem cem anos de perddo —da mesma maneira
que ocorre con outros refrans, como por exemplo, nunca es tarde, implicitacion ben
documentada no CREA con 14 casos dun total de 50 concorrencias, a implicitacion
cen anos de perdon tamén se documenta nos corpus da Academia, pero en menor
medida—, a profesora Goldstein analiza con detemento o xogo da enunciacioén no conto,
empezando polas formas verbais, marcadores basicos, seguindo polos desdobramentos da
narradora —a adulta e a menina—, e conforme se perciben diias enunciadoras, obsérvase
a presenza de dous planos cronoldxicos, o da narrativa e o da memoria. Asi, a través da
analise pormenorizada da enunciacion, chégase 4 total comprension e pertinencia dese
fraseoloxismo orixinado nun proverbio popular no relato de Clarice Lispector.

Na entrega das profesoras Rosemarie Selma Monteiro-Plantin, da Universidade Federal
do Ceara, Maria Jodao Margalo, da Universidade de Evora, e Ana Maria Diaz-Ferrero, da

Universidade de Granada, Crengas e supersti¢oes em portugués. entrelacando fraseologia
e cultura, preséntase unha interesante contribucion de expresions (fraseoloxismos ou non)
relacionadas co campo semantico das crenzas e supersticions en portugués, europeo e do
Brasil. Distinguen as autoras primeiramente entre crenza e supersticion, establecendo unha
clasificacion entre as do ben e as do mal, para logo reflexionar sobre cales expresions
poden ser caracterizadas como fraseoloxismos. Seguidamente, e tras citar as fontes
principais, presentan o corpus estruturado por epigrafes: objetos, mulher, mae, somatismos,
fenomenos da natureza etc. Dlias son as observacions pertinentes, ao noso modo de ver.
Unha compete a alglins refrans sobre a muller que aparecen mesturados no corpus (por
exemplo, A mula que faz “im” e a mulher que sabe latim, raras vezes tém bom fim): non
entran na categoria de crenzas ou supersticions sendn que responden a unha ideoloxia de
poder patriarcal. A outra refirese 4 expresion corpo fechado, que as autoras non dubidan
en relacionar coa etnografia e cultura africanas. E un aserto discutible, toda vez que
en galego subsiste a crenza ancestral do corpo aberto (en que entran espiritos e pode
ser posuido). E inevitable ter presente o substrato cultural comiin —diacronicamente
falando— na xeracion da lingua galego-portuguesa. Corpo fechado pode analizarse
como unha frase complementaria —a outra cara da moeda— de corpo aberto. Con todo,
xulgamos o artigo sumamente rico e prometedor, en canto que deixa abertas as portas
da ampliacion e interaccidon con outras linguas e culturas atlantico-europeas.

En Humor e enunciados proverbiais, Sirio Possenti, da Universidade Estadual de
Campinas, analiza unha serie de frases mais ou menos célebres (unha delas, a de Disraeli,
por exemplo, presenta en espafiol, 1610 concorrencias en Google) sobre o matrimonio,
todas caracterizadas por dous trazos: tefien autor e resultan humoristicas, controvertidas
e/ou irrisorias. As frases seleccionadas son emitidas desde o punto de vista masculino e
feminino; nese sentido preocupouse o doutor Possenti de que houbese un certo equilibrio
na valoracion do outro sexo. Tamén hai unha serie de enunciados con valoracion negativa
tanto para a institucién como para os dous participantes. No seu estudo, o autor establece
unha certa comparanza entre este tipo de frases e os proverbios e preguntase ata que
punto poden formar parte da fraseoloxia, cuestion esta para nds sumamente interesante,
digna de futuros estudos: no dominio cultural hispano todos usamos algunha vez citas
literarias ou de autor a modo de fraseoloxismos (con la iglesia/con hacienda hemos
topado, cronica de una muerte/guerra, etc. anunciada,; el hombre es lobo para el hombre;
lo bueno si breve...). A cuestion fica aberta.

No artigo Proposta para um diciondario bilingue de colocagoes verbais Inglés/Portugués
— Portugués/Inglés, a profesora Stella E. O. Tagnin, da Universidade de Sdo Paulo, fai
un estudo sobre a importancia das colocacions verbais na aprendizaxe dunha lingua
estranxeira, no ambito da traducidon e no tratamento lexicografico. Comeza a autora
definindo o que ¢ unha colocacion e as partes en que se divide. Logo procede 4 clasificacion,
centrandose nas colocacions verbais, as cales, por siia vez, son definidas e clasificadas
segundo criterios morfosintacticos. A continuacién, fai unha andlise, tanto na macro
como na microestrutura do dicionario, do tratamento das colocacions nos dicionarios
monolingiies e bilingiies nas duas linguas, inglés e portugués, e chega 4 conclusion de

que os dicionarios, os bilingiies en particular, raramente ofrecen a informacion sobre as
colocacions verbais de forma sistematica e coherente. Xustifica a importancia de seguir
traballando con rigor neste aspecto porque, entre outras razons, o aprendiz so vai usar
uma expressdo idiomdtica ocasionalmente [...], ao contrario das colocaagoes’, das quais
fard uso obrigatorio e frequente. Se ben nods concordamos en xeral co exposto neste
traballo, non debemos esquecer que non existen fronteiras tallantes entre fraseoloxismos
e colocacions. Hai prestixiosos estudosos que integran as colocacions dentro das unidades
fraseoldxicas e, de feito, algunhas das estudadas por Tagnin figuran, por exemplo, no
dicionario fraseoloxico de Seco et alii (prestar atencion, ganarse la vida etc.).

Vén a continuacion Unidades paremiologicas em dicionarios bilingues: em defensa
da defini¢do, de Claudia Zavaglia, da Universidade Estadual Paulista, onde se defende
a importancia das definicions lexicograficas das unidades paremioloxicas, nas suas
macro e microestruturas. Tras examinar os criterios ideais que deberian constatarse nun
dicionario bilinglie, a autora centra o seu interese en un en concreto, o que toca aos items
paremioloxicos nun dicionario bilingiie italiano-portugués. Examina logo cales son os
trazos definitorios do proverbio (unha combinagao gramatical propria, a rima, certas
férmulas fixas no comezo da sentenza, a preferencia polas estruturas comparativas etc.),
para acto seguido analizar rigorosamente como son os proverbios inseridos e definidos
no dicionario bilinglie que lle serve de modelo. Conclue que o tratamento dado aos
proverbios ¢ aleatorio, falta sistematizacion. Argumenta que da mesma maneira que
hai, ou tende a haber, unha precisa e sistematica definicion dos substantivos, asi tamén
debe tenderse a perfeccionar neste tipo de dicionarios a definiciéon dos fraseoloxismos
en xeral e dos proverbios en particular.

Ana Belén Garcia Benito, da Universidade de Extremadura, Caceres, mostra en National
Equities portuguesas e fraseologia como ponto de partida para trabalhar conteiidos
culturais nas aulas de PLE como unha imaxe nacional pode ser obxecto de estudo
nas clases de portugués como lingua estranxeira utilizando fraseoloxismos de produtos
xenuinos made in Portugal. Partindo da base de que os coflecementos culturais son
fundamentais para interpretar moitas das unidades fraseoloxicas dun pais, a autora presenta
un corpus fraseoldxico elaborado con marcadores de identidade que ela considera claves
da cultura e idiosincrasia portuguesa; de entre eles toma como modelo o bacallau e toda
arica fraseoloxia que este produto xerou. Outros national equities portugueses posibles
serian: o fado, o vifio do Porto, o barrete do campesifio alentexano, os pastéis de nata e a
calcada a portuguesa. A proposta construida arredor do bacallau esta ben argumentada e
non carece ao noso ver de atractivo. En xeral, os alicerces teoricos do traballo de Garcia
Benito son so6lidos. O tinico inconveniente ao que nos poderiamos enfrontar € caermos
no clixé simplista e topificador do que ¢ realmente a complexa cultura dun pais. Tamén
hai unha rica fraseoloxia noutros importantes marcadores de identidade, como son a
letra de recofiecidos musicos portugueses que beben en fontes distintas do fado ou como
a propia literatura portuguesa.

En ;Qué es la idiomaticidad?, a profesora Carmen Mellado Blanco, da Universidade
de Santiago de Compostela, presenta un estudo sobre ese trazo fraseoloxico basico, a

idiomaticidade (ID). Para unha mellor aproximacioén ao concepto primeiro establece a
distincion entre ID e motivacion, unha diferenza non sempre suficientemente posta de
manifesto. E seguidamente repasa as fases nos estudos sobre o tema desde os anos 70
(a dominada polo estruturalismo europeo, a desenvolvida pola lingiiistica cognitiva e a
fase actual). Entre as conclusions s que chega a frasedloga tras o seu exhaustivo estudo,
sublifiemos estas: a ID, ao igual que ocorre coa opacidade, ¢ un fenomeno gradual; o
criterio de mais peso para valorar se un fraseoloxismo (FR) ¢ idiomadtico ¢ a percepcion
de que o seu significado fraseoldxico non ¢ igual 4 suma dos significados parciais; o
grao de ID dos FR depende en gran medida da autonomia semdntica dos constituintes
fraseoloxicos; os distintos tipos de desautomatizacion poden axudar a medir o grao
de ID e motivacion dos FR. Ao noso ver, o artigo contriblie con rigor a esclarecer
un concepto nuclear en fraseoloxia. Permitasenos, ende ben, facer unha precision: no
apartado “elementos unicos”, dentro do capitulo en que fala da opacidade e os seus graos,
cataloga como regionalismo o FR tarde piache(s): seriao talvez se fose orixinado dentro
dunha das variantes peninsulares do castelan, como o andaluz ou o canario. Pero non ¢
asi: tratase dun préstamo doutra lingua (apartado este, “préstamos doutra lingua” que a
propia autora tamén contempla).

A continuacion, Luis Alberto Alfaro Echevarria, da Universidade Central Marta Abreu
de Las Villas, Cuba, presenta en Coincidencias fraseologicas entre Cuba y Canarias
unha achega sobre aspectos fraseoldxicos esenciais para o coilecemento do vocabulario
popular cubano, no marco dun enfoque integral do diasistema espafiol de lingua, e a
partir dun estudo comparativo de duas variantes historicamente relacionadas: a cubana
e a canaria. Analiza o autor cales son os esquemas sintactico-fraseoloxicos de maior
produtividade (VERBO + SUST, VERBO + ART + SUST etc.), destacando o uso de
estruturas comparativas (algiins dos exemplos achegados neste sentido son sumamente
comuns no espafiol peninsular, como por exemplo mds bueno que el pan, estar como una
tapia, estar como una cuba, e outros parecen claros galeguismos, como estar mojado
como un pollo, aparentemente calcado sobre o fraseoloxismo universal en Galicia mollado
coma un pito). Establece logo cales son as principais caracteristicas estilistico-estruturais
dos refrans recollidos na zona estudada (a rima, a aliteracion, a oposicion, a orde lineal
etc.), aboando cada apartado resultante cun bo feixe de paremias. O seu estudo leva ao
autor a establecer unha serie de trazos que, combinados entre si, permitenlle ofrecer un
trazado dialectal, un enclave dentro da illa, na rexion central de Cuba, onde a presenza
etnocultural canaria puido ter deixado a stia pegada. Ao noso parecer, este interesante
artigo abre a porta, entre outras posibilidades, a estudos sobre galeguismos no espaiiol
de Cuba.

Seguidamente, Luisa A. Messina Fajardo, da Universita degli Studi Roma Tre, Italia,
presenta en Fraseologia y paremiologia en el habla argentina, unha contribucion aos
estudos de fraseoloxia de Arxentina, un pais onde as influencias das distintas linguas
dos inmigrantes constitiien un fenomeno relevante ainda non suficientemente estudado.
Fai a autora unha panoramica das achegas aos estudos fraseoldxicos nese pais desde o
século XIX ata o XXI, para establecer logo unha especie de clasificacion de unidades

fraseoloxicas arxentinas segundo a sua orixe: aquelas que corresponden a la lengua
general, as que responden a linguaxes especiais, as que teflen orixe historica, as
compartidas con Espania e aqueloutras que presentan variantes formais propias con
respecto ao patrén fraseoloxico de orixe espafiola. Logo dedica un capitulo &s paremias
arxentinas e aos estudos paremioldxicos en Arxentina; distingue unha tipoloxia en canto s
orixes: refrans de ambito rural, coa presenza do indio, do lunfardo, quechua e de creacion
propiamente nacional. Ao final do traballo inclue unha apéndice con varios centos de
fraseoloxismos de uso frecuente en Arxentina. Igual que no seu momento apostamos
por abrirlle a porta a futuros estudos sobre a presenza de galeguismos en Cuba, tamén
agora vemos necesaria estudos rigorosos sobre galeguismos en Arxentina: asi nolo fan
pensar varios fraseoloxismos do apéndice que se documentan en Galicia (4 Seguro se
lo llevaron preso/A seguro levan preso; Come harina y eructa pollo/Comer sardifia e
arrotar pescada; Irse silbando bajito/(Irse) cantando baixiiio; Nadie se muere en las
visperas/Ninguén morreu de véspera; Ya no se cocina al primer hervor/Non cocer no
primeiro fervor etc.).

Na seguinte entrega, Desautomatizacion y manipulacion de fraseologismos en la cancion
popular espariola actual, Luis Gonzélez Garcia, da Universidade da Corufia, selecciona
un corpus fraseoldxico tirado das letras de varios cantautores e grupos de musica actual
espafiola (A. Cabrales, A. Calamaro, “Sr. Chinarro”, Q. Gonzalez, J. Krahe, J. Sabina)
e analiza os mecanismos de manipulacion creativa que os diversos autores levaron a
cabo no devandito corpus. O interese por este tipo de linguaxe estd xustificado: ata o
momento apenas fora obxecto de estudo e os destinatarios desta linguaxe son moitos
e polo xeral, moi novos (son os que mafia reflexionaran sobre o idioma e garantiran
a sua pervivencia). O profesor Gonzalez Garcia fai un resumo dos estudos sobre o
concepto de desautomatizacion desde V. Shkolovsky en 1916, pasando por Zuloaga ata
chegar a Garcia-Page 2008 e logo establece unha seleccién de valores pragmaticos e
estilisticos perseguidos coa manipulacion das unidades fraseoldxicas, a stia tipoloxia e os
procedementos formais utilizados: a diloxia, a amalgama ou fusién de duas construcions, a
substitucion 1éxica, a manipulacion sintactica etc. Un mérito deste estudo € a pertinencia,
a boa seleccion dos textos e dos exemplos fraseoloxicos; outro € que fai fincapé na
interaccidn clave entre emisor e receptor: non haberia posibilidade de éxito nin de toma
de conciencia do xogo lingiiistico sen a necesaria complicidade do autor co seu publico.
Un concepto novidoso, vinculable 4 funcion fatica da linguaxe como unha forma mais de
asegurar a nova concatenacion de mensaxes ludico-expresivas € o que Gonzalez denomina
de tipo eco: magoa que —posiblemente— por unha cuestion de espazo quedase relegado
a pé de paxina. Unha tltima observacion que se pode facer toca ao sentido ultimo deste
tipo de recursos manipuladores de fraseoloxia: a funcidn social, libertaria. A ruptura do
clixé fraseoloxico equivale en certa medida a ruptura da convencion social.

A continuacion, Guilhermina Jorge, da Universidade de Lisboa, en Fraseologia,
criatividade e tradugdo outorgalle 4 fraseoloxia, como obxecto de estudo transdisciplinar e
transcultural, un lugar privilexiado na area da traducion e na formacion dos tradutores. Para
esta autora a fraseoloxia ilustra a capacidade creativa da lingua e d& conta perfectamente

das potencialidades creadoras que permanecen 4 espera de seren activadas mediante
procesos dicotomicos como construcion/deconstrucidon, motivacién/remotivacion,
fixacion/desfixacion etc. Exemplifica estes procesos a través da escolla de textos literarios
de Mia Couto e analiza de forma rigorosa a sua fraseologia criativa (FC) contrastando
as formas desconstruidas coas Formas (fraseoloxicas)-padron. A autora € consciente da
importancia da traducion e de como as FC fan que o proceso tradutoloxico sexa ainda
mais complexo. Confia —levada talvez dun exceso de idealismo— en que a capacidade
creadora latente na desautomatizacion e transformacion de frases feitas e estereotipos
sirva na procura de novos valores humanos, sirva para a desaparicion do colonialismo,
do autoritarismo, do racismo...

Pola sta parte, Maria Jesus Leal Riol, da Hamline University, Estados Unidos, trata da
presenza de voces africanas levadas a Porto Rico na época colonial no artigo Se formo
un bembé. La herencia africana en la fraseologia puertorriqueria. Estidase o camiio
percorrido polo espafiol na illa, coa paulatina desaparicion de voces tainas, a lenta
hispanizaciéon de voces africanas, a achega de distintos indixenismos, afronegrismos,
galicismos e anglicismos, xunto con creacions nacidas das propias raices, e a todo iso
hai que sumarlle a situacion actual de linguas en contacto entre o espafiol portorriquefio
e o inglés. Céntrase a autora logo no bozal, unha fala crioula afro-hispana falada polos
escravos nacidos en Africa que deben comunicarse en espafiol na nova realidade caribefia:
ao desaparecer a escravitude, esta lingua pidgin tende a desaparecer. De ai a importancia
deste tipo de estudos. En sintese, o bozal esta presente nas letras de cancions, nas practicas
relixiosas e na poesia afro-negroide e constitiie en boa medida unha marca de identidade.
O artigo complétase cun amplo listado de 1éxico de orixe africana usado no discurso en
espaiiol da illa, asi como cun rico repertorio fraseoloxico da mesma orixe. Reférzase,
mediante estudos coma este, a identidade hibrida da sociedade actual de Porto Rico.

Maria Eugenia Olimpio de Oliveira Silva, da Universidade Federal da Bahia, reflexiona
en Una fraseologia de los sentidos: el caso del olfato sobre a fraseoloxia do olfacto, un
campo tradicionalmente desatendido dentro da fraseoloxia dos sentidos ou da percepcion.
Analiza a autora os aspectos naturais e culturais relativos ao olfacto e repasa opinions non
tan antigas segundo as cales ¢ este, dentro dos sentidos, unha especie de irman menor
porque, entre outras razons, nombrar un olor es algo especialmente dificultoso y, por
consiguiente, se tiende a expresar que una cosa huele a otra. A apreciacion non € xusta
de todo: as cousas xeradoras de fraseoloxia olfactiva estan fixadas; dicimos que os pés
huelen a queso e non a vomito, por exemplo, ou dicimos que non ole precisamente a
rosas € non a caraveis etc. A autora fai un estudo pormenorizado da linguaxe olfactiva
e remata establecendo un corpus de fraseoloxia. Algunhas das conclusiéns que presenta
son: os olores que mais se lexicalizan tenden a ser os negativos (ende ben, cumpriria
talvez integrar no campo positivo frases como oler a hierba recién cortada, oler a
tierra mojada, ao noso modo de ver cun grao importante de idiomaticidade), a linguaxe
olfactiva ¢ altamente sinestésica, uso recorrente 4 hora de xerar fraseoloxia do esquema
verbo + preposicion @ + nome, a interaccion entre este sentido e o do gusto etc. Este
artigo consolida unha via de investigacion que debemos considerar aberta.

No derradeiro artigo, Pautas para la adquisicion de competencias productivas en la
fraseodiddctica del FLE, a profesora M* Isabel Gonzalez-Rey, da Universidade de Santiago
de Compostela, presenta unha serie de pautas utilizadas na elaboracion das actividades
didacticas orientadas & adquisicion das competencias fraseoloxicas receptivas e produtivas,
tanto orais como escritas. Estas pautas forman parte do método PHRASEOTEXT de
fraseodidactica do francés como segunda lingua (L2), e permiten elaborar uns tests
enfocados tanto para o docente como para o discente. Estes tests, concibidos desde unha
perspectiva, formal, semantica e pragmatica, e desenvolvidos en tres etapas (test inicial,
intermedio e avanzado), traballan tres aspectos concretos: a estrutura, o sentido e o uso das
unidades fraseoloxicas (UF) francesas. A ambiciosa finalidade deste percorrido adquisitivo
¢ un triplo dominio por parte do alumnado: da articulacion, prosodia, expresividade
xestual, fluidez e caudal fraseoloxicos; do uso adecuado e congruente das UF, chegando
incluso 4 identificacion das UF desautomatizadas e, en terceiro lugar, do plano discursivo,
dominando ao final —tras comunicacions inicialmente guiadas— con soltura situacions
de comunicacion libres e complexas como pode ser a toma de palabra ante o publico.
Tras a lectura deste artigo diias cousas nos quedan claras: unha, a elaboracion dos tests
¢ algo moi traballoso, xa que o grao de implicacion de docente e discente debe ser moi
alto; duas, estamos de acordo coa doutora Gonzalez-Rey, unha das voces mais autorizadas
na didactica de linguas estranxeiras a dia de hoxe, con que este ¢ un método 6ptimo para
valorar a fraseoloxia como un fendmeno lingiiistico con peso especifico, cuxa aprendizaxe
se demostra xa como inevitable na traxectoria dos profesionais implicados en lograr un
nivel de mestria na adquisicion dunha L2.

